
मेडिकल कैंप में 428 न ेस्वास्थ्य जाचं का लिया लाभ 

सत्संग से जीवन में सकारात्मकता आती : शून्य प्रभु

ऑपरेशन प्रहार-3 : 166 छापेमारी, 106 काबू, नशा व अवैध सामान बरामद

फायरिंग मामले में फरार आरोपी काबूहवन यज्ञ हमारी सनातन संस्कृति 
की अमूल्य धरोह : रविनंदन शर्मा

दिनदहाड़े अस्पताल जा रही 
स्टाफ नर्स से मोबाइल स्नैच 
पीछा करने पर बदमाशों ने खंजर दिखाकर दी धमकी

लक्की भट्टी | लुधियाना 
समर न्यूज 

नोबल फाउंडेशन की भगत सिंह 
कॉलोनी, मोतीनगर शाखा में दयानंद 
मेडिकल कॉलेज एवं अस्पताल 
(डीएमसी) के सहयोग से निशुल्क 
मेडिकल कैंप आयोजित किया गया। 
कैंप में 428 लोगों ने स्वास्थ्य जांच 
करवाई और मुफ्त दवाइयों का लाभ 
लिया। कार्यक्रम के मुख्य अतिथि 
अतिरिक्त आयकर आयुक्त गुलज़ार 
वानी एवं नगमा गुलज़ार रहे, जबकि 
अध्यक्षता राजीव कौशल ने की। 
डीएमसी के विशेषज्ञ डॉक्टरों ने 
मेडिसिन, स्त्री रोग और शिशु रोग 
सहित विभिन्न स्वास्थ्य सेवाएं प्रदान 

कीं। इस दौरान विद्यार्थियों ने स्वास्थ्य 
जागरूकता पर विचार रखे। संस्था 
के संस्थापक राजेंद्र शर्मा ने बताया 
कि नोबल फाउंडेशन “मां शारदा 
विद्यापीठ” के माध्यम से शिक्षा के 
साथ स्वास्थ्य सेवाओं पर भी विशेष 
ध्यान दे रहा है। उन्होंने कहा कि अब 
तक 33,785 जरूरतमंद विद्यार्थी 
और अभिभावक निशुल्क मेडिकल 
कैंपों का लाभ उठा चुके हैं तथा ऐसे 
सेवा कार्य आगे भी जारी रहेंगे।

शुभम शर्मा | लुधियाना 
समर न्यूज 

सतलुज किनारे स्थित शनिगांव में शून्य 
प्रभु की अध्यक्षता में साप्ताहिक हवन 
एवं प्रार्थना सभा आयोजित की गई। 
बड़ी संख्या में श्रद्धालुओं ने हवन, 
प्रार्थना और सत्संग में भाग लिया। शून्य 
प्रभु ने कहा कि मनुष्य अपने वातावरण 
और संगति से प्रभावित होता है। अच्छी 

संगति व्यक्ति को सत्य, धर्म और 
आध्यात्मिक उन्नति की ओर ले जाती है, 
जबकि कुसंगति अधर्म और दुखों का 
कारण बनती है। उन्होंने कहा कि सत्संग 
से सकारात्मक ऊर्जा, सेवा भावना, 
परोपकार और ध्यान के प्रति रुचि बढ़ती 
है। उन्होंने श्रद्धालुओं से नियमित सत्संग 
और सदाचारपूर्ण जीवन अपनाने का 
आह्वान किया। अंत में सामूहिक प्रार्थना 
के बाद प्रसाद वितरित किया गया।

लक्की भट्टी | लुधियाना 
समर न्यूज 

श्री सिद्धि विनायक मंदिर, चूहड़पुर 
रोड, न्यू माया नगर, हैबोवाल कला 
में श्रद्धा, भक्ति और वैदिक परंपराओं 
के अनुरूप हवन यज्ञ का आयोजन 
किया गया। महासचिव मुनीश 
कक्कड़ एवं कोषाध्यक्ष चंद्रशेखर 
शर्मा की अध्यक्षता तथा मंदिर प्रधान 
रविनंदन शर्मा के मार्गदर्शन में संपन्न 
हुए इस धार्मिक आयोजन में बड़ी 
संख्या में श्रद्धालुओं ने भाग लिया। 
हवन यज्ञ में तरुण विज परिवार ने 
यजमान के रूप में विधि-विधान 
से पवित्र अग्नि में आहुतियां अर्पित 
कर भगवान श्री गणेश एवं समस्त 
देवी-देवताओं का आशीर्वाद प्राप्त 
किया। आचार्य पंडित कमल किशोर 
और पंडित विजय शर्मा ने वैदिक 
मंत्रोच्चारण के साथ यज्ञ संपन्न कराया। 

श्रद्धालुओं ने विश्व शांति, राष्ट्र की 
उन्नति, समाज में सुख-समृद्धि तथा 
मानव कल्याण की कामना करते हुए 
हवन कुंड में आहुतियां अर्पित कीं। 
मंदिर प्रधान रविनंदन शर्मा ने कहा 
कि हवन यज्ञ सनातन धर्म की प्राचीन 
एवं पवित्र वैदिक परंपरा है, जिससे 
वातावरण की शुद्धि और सकारात्मक 
ऊर्जा का संचार होता है। उन्होंने कहा 
कि ऋषि-मुनियों ने यज्ञ को प्रकृति, 
पर्यावरण और मानव कल्याण का 
माध्यम बताया है। मुनीश कक्कड़ 
और चंद्रशेखर शर्मा ने लोगों से 
अपनी धार्मिक परंपराओं से जुड़े 
रहने और नई पीढ़ी को भारतीय 
संस्कृति एवं वैदिक विरासत से 
परिचित कराने का आह्वान किया। 
इस अवसर पर एडवोकेट अजय 
अरोड़ा, नीना शर्मा, मोनिका 
मल्ल्हन, धर्मराज तथा अन्य 
श्रद्धालु उपस्थित रहे।

अशवनी पाहवा | लुधियाना 
समर न्यूज 

पंजाब सरकार के द्वारा चलाई जा 
रही मुहिम युद्ध नशे विरोध के तहत 
लुधियाना पुलिस ने रविवार को बड़े 
स्तर पर ऑपरेशन प्रहार-3 चलाया। 
पुलिस कमिश्नर के नेतृत्व में चलाए 
गए इस विशेष अभियान के दौरान 
शहर के विभिन्न इलाकों में एक 
साथ छापेमारी की गई। अभियान का 

मुख्य उद्देश्य संगठित अपराध, नशा 
तस्करी, भगोड़े अपराधियों तथा अन्य 
समाज विरोधी तत्वों के खिलाफ सख्त 
कार्रवाई करना था। अभियान के दौरान 
पुलिस कमिश्नर स्वपन शर्मा स्वयं 
फील्ड में उतरे और विभिन्न क्षेत्रों में 
चल रही कार्रवाई का निरीक्षण किया। 
उन्होंने शहर के प्रमुख चौक-चौराहों 
और संवेदनशील स्थानों पर लगाए 
गए पुलिस नाकों की भी जांच की 
तथा अधिकारियों को अभियान पूरी 

गंभीरता और प्रभावी तरीके से चलाने 
के निर्देश दिए। पुलिस की अलग-
अलग टीमों ने पूरे कमिश्नरेट क्षेत्र में 
166 स्थानों पर छापेमारी की। कार्रवाई 
के दौरान 44 नए एफआईआर दर्ज 
किए गए। पुलिस ने 132 लोगों को 
पूछताछ के लिए राउंडअप किया, 
जबकि 106 आरोपियों को गिरफ्तार 
किया। इसके अलावा 62 लोगों को 
निवारक कार्रवाई के तहत हिरासत में 
लिया गया और लंबे समय से फरार 

चल रहे तीन भगोड़े अपराधियों को 
भी दबोच लिया गया। छापेमारी के 
दौरान पुलिस को बड़ी मात्रा में नशीले 
पदार्थ और अन्य अवैध सामान भी 
हाथ लगा। पुलिस ने 102.45 ग्राम 
हेरोइन, 19 किलोग्राम गांजा, 135 
नशीली गोलियां, दो अवैध हथियार, 
दो जिंदा कारतूस, 15 मोटरसाइकिल, 
तीन मोबाइल फोन, 43 पेटियां/
बोतलें शराब, दो लीटर अवैध 
शराब, दो पाउच अवैध शराब तथा 

चार लोहे की चाबियां बरामद कीं। 
बरामद सामान को कब्जे में लेकर 
संबंधित आरोपियों के खिलाफ 
विभिन्न धाराओं के तहत मामले दर्ज 
कर जांच शुरू कर दी गई है। पुलिस 
कमिश्नर ने कहा कि लुधियाना पुलिस 
शहर में कानून-व्यवस्था बनाए रखने 
और नागरिकों की सुरक्षा सुनिश्चित 
करने के लिए पूरी तरह प्रतिबद्ध 
है। अपराधियों और नशा तस्करों 
के खिलाफ जीरो टॉलरेंस की नीति 

अपनाई गई है और किसी भी कीमत 
पर उन्हें शहर में पनाह नहीं लेने दी 
जाएगी। उन्होंने कहा कि भविष्य में 
भी खुफिया सूचनाओं के आधार 
पर इस तरह के विशेष अभियान 
लगातार जारी रहेंगे। साथ ही लोगों से 
अपील की कि वे किसी भी संदिग्ध 
गतिविधि या अपराध संबंधी सूचना 
तुरंत पुलिस के साथ साझा करें, ताकि 
अपराध पर प्रभावी अंकुश लगाया  
जा सके।

अशवनी पाहवा | लुधियाना 
समर न्यूज 

शहर में मोबाइल स्नैचिंग की घटनाएं 
लगातार बढ़ रही हैं। ताजा मामला 
ईएसआई अस्पताल के पास सामने 
आया, जहां ड्यूटी पर जा रही एक 
स्टाफ नर्स से बाइक सवार दो 
बदमाशों ने दिनदहाड़े मोबाइल फोन 
छीन लिया। पूरी वारदात पास में लगे 
सीसीटीवी कैमरे में कैद हो गई है। 
जानकारी के अनुसार मिड्डा क्षेत्र 
की रहने वाली उर्मिला ईएसआई 
अस्पताल में स्टाफ नर्स के रूप में 
कार्यरत हैं। शनिवार सुबह करीब 
आठ बजे वह बस स्टैंड से पैदल 
अस्पताल जा रही थीं और रास्ते 
में मोबाइल फोन पर बात कर रही 
थीं। इसी दौरान पीछे से बाइक 
पर आए दो युवकों ने झपट्टा 
मारकर उनके हाथ से मोबाइल 
छीन लिया और फरार होने लगे। 
उर्मिला ने साहस दिखाते हुए 
बदमाशों का पीछा किया, लेकिन 
आरोपियों ने खंजर निकालकर 
उन्हें जान से मारने की धमकी दी। 

हथियार देखकर वह रुक गईं और 
दोनों आरोपी मौके से भाग निकले। 
घटना के बाद पीड़िता ने कोचर 
मार्केट पुलिस चौकी में शिकायत 
दर्ज कराई। सूचना मिलते ही पुलिस 
ने मौके पर पहुंचकर आसपास के 
सीसीटीवी कैमरों की फुटेज कब्जे 
में लेकर जांच शुरू कर दी। पुलिस 
अधिकारियों का कहना है कि फुटेज 
के आधार पर आरोपियों की पहचान 
की जा रही है और जल्द ही उन्हें 
गिरफ्तार कर लिया जाएगा।

शुभम शर्मा | फिल्लौर 
समर न्यूज 

जालंधर ग्रामीण पुलिस ने फिल्लौर 
के चर्चित फायरिंग मामले में नौ 
माह से फरार आरोपी अमनदीप 
सिंह उर्फ रमन को गिरफ्तार कर 
लिया है। वरिष्ठ पुलिस अधीक्षक 
हरविंदर सिंह विरक ने बताया कि 
18 अक्तूबर 2025 को अटवाल 
कॉलोनी में प्रॉपर्टी डीलर मनदीप 

सिंह उर्फ गोरा और उसके साथी 
संजीव शर्मा पर गोलीबारी हुई 
थी, जिसमें संजीव घायल हो गया 
था। सीआईए स्टाफ ने तकनीकी 
सर्विलांस और गुप्त सूचना के 
आधार पर आरोपी को गांव पासला 
से दबोच लिया। आरोपी को पुलिस 
रिमांड पर लेकर फरार साथी राहुल 
उर्फ रितीश, हथियारों के स्रोत और 
अन्य सहयोगियों संबंधी पूछताछ की 
जाएगी।

‘हरे कृष्ण’ महामंत्र से गूंजा आमंत्रण एन्क्लेव, निकाली पहली संध्या फेरी

विधायक ग्रेवाल, पूर्व विधायक रणजीत ढिल्लों कैंप का उद्धघाटन किया

16 जुलाई की जगन्नाथ रथयात्रा को लेकर इस्कॉन की प्रथम संध्या फेरी, भक्ति में झूमे श्रद्धालु

प्रशिक्षण परूा होने पर  विद्यार्थियों को दिय ेप्रमाण पत्र

संध्या फेरी

अर्शदीप भट्टी | लुधियाना 
समर न्यूज

आगामी 16 जुलाई को आयोजित 
होने वाली भगवान श्री जगन्नाथ 
रथयात्रा के उपलक्ष्य में इस्कॉन 
मंदिर, सिविल लाइंस, लुधियाना 
की ओर से प्रथम संध्या फेरी का 
आयोजन किया गया। आमंत्रण 
एन्क्लेव क्षेत्र में निकाली गई इस 
संध्या फेरी में बड़ी संख्या में 
श्रद्धालुओं ने उत्साहपूर्वक भाग 
लिया। संपूर्ण क्षेत्र हरिनाम संकीर्तन 
और भक्ति रस से सराबोर हो उठा। 
इस अवसर पर इस्कॉन मंदिर के 
अध्यक्ष श्री नरोत्तमानंद दास प्रभुजी 

ने मधुर हरिनाम संकीर्तन का नेतृत्व 
किया। उनके भजन-कीर्तन से 
श्रद्धालु भाव-विभोर हो उठे और 
भगवान के नाम का संकीर्तन करते 
हुए नृत्य किया। पूरे मार्ग में श्रद्धालुओं 
ने “हरे कृष्ण” महामंत्र का जाप कर 
वातावरण को भक्तिमय बना दिया। 
मंदिर प्रबंधन ने बताया कि 16 
जुलाई को निकलने वाली भव्य 
जगन्नाथ रथयात्रा की तैयारियां 
जोरों पर हैं। इसी क्रम में शहर 
के विभिन्न क्षेत्रों में संध्या फेरियां 
निकाली जा रही हैं, ताकि अधिक 
से अधिक लोगों को रथयात्रा में 
शामिल होने का निमंत्रण दिया जा 
सके। श्रद्धालुओं में इस आयोजन 

को लेकर विशेष उत्साह देखने 
को मिल रहा है। मंदिर प्रबंधन 
ने सभी शहरवासियों से रथयात्रा 

में शामिल होकर भगवान श्री 
जगन्नाथ का आशीर्वाद प्राप्त करने 
की अपील की।

लक्की भट्टी | लुधियाना 
समर न्यूज

श्री दुर्गा माता मंदिर ट्रस्ट के संरक्षण में 
संचालित कंप्यूटर सेंटर में प्रशिक्षण पूरा 
करने वाले विद्यार्थियों को डिग्रियां एवं 
प्रमाण पत्र वितरित किए गए। कार्यक्रम 
में मुख्य अतिथि पूर्व चेयरमैन पवन 
दीवान ने कहा कि शिक्षा और कौशल 
विकास युवाओं के उज्ज्वल भविष्य 

की मजबूत नींव हैं। उन्होंने विद्यार्थियों 
को मेहनत, ईमानदारी और समर्पण के 
साथ आगे बढ़ने के लिए प्रेरित किया। 
विद्यार्थियों ने अपनी सफलता का श्रेय 
शिक्षकों, अभिभावकों और ट्रस्ट को 
दिया। ट्रस्ट ने भविष्य में भी युवाओं के 
कौशल विकास के लिए ऐसे कार्यक्रम 
जारी रखने का संकल्प लिया। इस 
अवसर पर ट्रस्ट पदाधिकारी, प्रशिक्षक 
और गणमान्य लोग उपस्थित रहे।

‘मिशन क्लीन पंजाब’ क्लीन बोल्ड! समय 
बदला तो थम गई रफ्तार, फिर कूड़े के ढेर

सुबह 7 बजे कंपैक्टर पर पहुंचने वाले अधिकारी अब नजर नहीं आते

 निगम कमिश्नर बोले- खुले में कूड़ा फेंकने वालों पर चलेगा चालान

लक्की मेहता | लुधियाना 
समर न्यूज 

पंजाब सरकार के ‘मिशन क्लीन 
पंजाब’ की रफ्तार दफ्तरों का 
समय बदलने क े बाद धीमी 
पड़ती नजर आ रही है। पहले 
सरकारी दफ्तरों का समय 
सुबह 7 बजे से दोपहर 1:30 
बजे तक था। उस दौरान नगर 
निगम के वरिष्ठ अधिकारी 
सुबह-सुबह कूड़ा कंपैक्टरों पर 
पहुंचकर सफाई व्यवस्था का 

निरीक्षण करते थे। अलग-अलग 
इलाकों में जाकर कर्मचारियों को 
जरूरी निर्देश देते थे और उनकी 
नियमित मॉनिटरिंग भी होती 
थी। लेकिन दफ्तरों का समय 
बदलकर सुबह 9 बजे से शाम 5 
बजे होने के बाद हालात बदलते 
दिखाई दे रहे हैं। शहर के कई 
इलाकों में सड़कों और खाली 
प्लॉटों में कूड़े के बड़े-बड़े ढेर 
फिर से नजर आने लगे हैं। बस 
स्टैंड, जसियां, शिवपुरी, प्रिंकल 
ग्राउंड और बहादुरके रोड समेत 

कई स्थानों पर गंदगी फैली हुई 
है। लोगों का कहना है कि पहले 
अधिकारियों की रोजाना फील्ड 
विजिट और कार्रवाई की तस्वीरें 

सामने आती थीं, लेकिन अब न 
निरीक्षण दिखाई दे रहा है और न 
ही सफाई व्यवस्था पहले जैसी 
नजर आ रही है।

दलजीत विक्की | लुधियाना 
समर न्यूज 

पंजाब में हृदय रोगों के प्रति 
जागरूकता बढ़ाने और लोगों को 
समय रहते जांच की सुविधा उपलब्ध 
कराने के उद्देश्य से दिल की बीमारी 
के ख़िलाफ़ चलाये जा रहे अभियान 
के तहत रविवार कोफ्री मेगा हार्ट 
हेल्थ एव जांच कैंप का आयोजन 
किया गया। यह कैंप श्री गुरु हरकृष्ण 
साहिब चैरिटेबल अस्पताल एवं हार्ट 
डिजीज फ्री वर्ल्ड फाउंडेशन की 
तरफ़ से संयुक्त रूप से जमालपुर के 
अर्बन एस्टेट स्थित श्री गुरु हरकृष्ण 
साहिब चैरिटेबल अस्पताल लगाया 
गया। यह मैगा कैंप सुबह दस बजे 

से शुरू हो शाम चार बजे तक चला। 
कैम्प का उद्धघाटन मुख्यतिथि के 
रूप में पहुँचे विधायक दलजीत सिंह 
ग्रेवाल भोला, पूर्व विधायक रणजीत 
सिंह ढिल्लों, ब्राहमण बोर्ड पंजाब के 
चेयरमैन पंकज शारदा,आप नेता ने 
विजय दानव ने सयुक्त रूप से रिबन 
काट कर किया। इस दौरान गुरद्वारा 
सिंह सभा के प्रधान गुरदेव सिंह, 
चेरिटेबल अस्पताल की सीईओ 
गुरप्रीत कौर, सविंदर पाल सिंह 
रीतू,अश्वनी छाबड़ा,अमरीक सिंह 
मार्शल,किरपाल सिंह,चरणजीत सिंह 
ने आए हुए अतिथियों को गुलदस्ता 
भेंट कर सिरोपा पहना स्मृति चिन्ह 
भेंट किया। कैंप में पहुंचे पंचम 
अस्पताल के सीनियर कार्डियो सर्जन  

डॉ हरसिमरन जीत सिंह वि उनकी 
टीम द्वारा चेकअप कैंप में मरीजों 
के कई महत्वपूर्ण स्वास्थ्य जांच 
की।इनमें ईसीजी (ईसीजी), इको 
स्क्रीनिंग, एचबीए 1c (तीन माह 
की औसत शुगर जांच), टीएमटी 
(ट्रेडमिल टेस्ट), रक्त जांच, ब्लड 
शुगर, ब्लड प्रेशर, किडनी की जांच 
(सीरम क्रिएटिनिन) थे।कैंप में 216 
के करीब लोगो ने अपने स्वास्थ्य 
संबंधी जांच कराई जिसमे 36 के 
करीबमरीज  दिल की बीमारी से 
ग्रसित पाये गए।इस मौके पर हृदय रोग 
विशेषज्ञ डॉ हरसिमरजीत सिंह द्वारा 
जांच करने आए लोगो को परामर्श भी 
दिया गया।और आवश्यकता पड़ने पर 
मरीजों को आगे के उपचार के लिए 

उचित मार्गदर्शन भी प्रदान किया। श्री 
गुरु हरकृष्ण अस्पताल की सीईओ 
गुरप्रीत कौर और सविंदर पाल सिंह 
रितु ने बताया कि इस कैंप का उद्देश्य 
है कि यदि किसी व्यक्ति को सीने में 
दर्द, सांस फूलना, थकान, चक्कर 
आना, हाई ब्लड प्रेशर, डायबिटीज, 
मोटापा या पारिवारिक हृदय रोग का 
इतिहास है,तो उन्हें इन बीमारियों 
के प्रति जागरूक करना, समय पर 
जांच कर संभावित खतरे की पहचान 
करना तथा विशेषज्ञ चिकित्सकों से 
निःशुल्क परामर्श उपलब्ध कराना 
है।और भविष्य में लोगो को इसी तरह 
की स्वास्थ्य सुविधा देने के लिए 
और भी बीमारी संबंधित निशुल्क 
चिकित्सा कैंप लगाये जायेंगे।

^नगर निगम कमिश्नर ओजस्वी अलंकार ने कहा कि शहर 
को साफ रखना केवल प्रशासन ही नहीं, बल्कि आम लोगों 
की भी जिम्मेदारी है। उन्होंने लोगों से अपील की कि खुले में 
कूड़ा फेंकने के बजाय डोर-टू-डोर कूड़ा संग्रहण व्यवस्था 
का ही उपयोग करें। उन्होंने कहा कि अधिकारियों को सख्त 
निर्देश दिए गए हैं। खुले में कूड़ा फेंकने वालों के खिलाफ 

चालान की कार्रवाई शुरू करवाई जाएगी। इसके अलावा जिन खाली प्लॉटों में 
कूड़े के डंप बने हुए हैं, उनकी जांच कराकर जल्द सफाई भी करवाई जाएगी।

घटना के बाद बाइक सवार लुटेरों के 
पीछे भागती हुई पीड़िता स्टाफ नर्स।


